
 

                                                                                                                                 

 

ᑐᓴᒐᒃᓴᖅ 

ᒫᓐᓇ ᑐᓴᕐᑎᑦᑎᔾᔪᑕᐅᔪᓐᓇᖅᑐᖅ 
 
ᓄᓇᕗᑦ ᒐᕙᒪᒃᑯᑦ ᐃᑲᔪᖅᑐᑦ ᐃᓄᖕᓂᑦ ᐊᐅᓚᑕᐅᓗᓂ ᓄᓇᒥᕐ ᐸᕿᔨᐅᔪᑦ ᓇᐅᑦᑎᖅᓱᖅᑏᑦ ᑕᓗᕐᔪᐊᒥ, 

ᓄᓇᕗᑦ. 

ᐋᒍᓯ 12, 2022   ᐃᖃᓗᐃᑦ ᓄᓇᕗᑦ  ᐃᖃᓗᓕᕆᔨᒃᑯᑦ ᐊᒻᒪᓗ 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᐃᒪᕖᑦ ᐱᒻᒪᕆᐅᖕᒪᑕ ᐃᓅᔾᔪᑕᐅᓪᓗᑎᒃ ᓄᓇᓕᖕᓂ ᓇᓂᑐᐃᓐᓇᖅ ᑲᓇᑕᒥ. ᑲᓇᑕᐅᑉ ᒐᕙᒪᒃᑯᖏᑦ ᐊᖏᔪᒥᒃ 

ᐱᓕᕆᓇᓱᐊᖅᓯᒪᖕᒪᑕ ᓴᐳᒻᒥᓗᒋᑦ ᐃᒪᕖᑦ ᓴᓇᖃᑎᒋᓗᒋᑦ ᑐᑭᓯᖃᑎᒌᒐᓱᒡᓗᑎᒃ ᓄᓇᖅᑲᖅᑳᖅᓯᒪᔪᑦ 

ᐱᓇᓱᐊᖃᑎᒋᔭᑎᒃ, ᑲᓇᑕᒥ ᐊᕕᒃᑐᖅᓯᒪᔪᑦ, ᑎᐅᓕᑐᐊᓕᔅ, ᑲᒻᐸᓂᑦ ᐊᒻᒪᓗ ᐊᓯᖏᑦ ᐃᒫᓂ ᐱᓇᓱᐊᖅᑎᒻᒪᕇᑦ. 

ᑕᐃᒪᖓᓂᑦ 2015, ᑲᓇᑕ ᐱᕙᓪᓕᐊᑎᐊᖏᓐᓇᖅᑐᖅ ᑕᒫᖓᑦ ᐊᑖᓂ 1 ᐳᓴᑎ ᑎᑭᓪᖢᒍ ᐅᖓᑖᓄᑦ 14 ᐳᓴᑎ 

ᓴᐳᒻᒥᔭᑎᒃ ᑕᕆᐅᖅ ᐊᒻᒪᓗ ᓯᒡᔭᐃᑦ.  
 
ᐅᓪᓗᒥ, ᐃᖃᓗᖕᓂ, ᓄᓇᕗᑦ, ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕ 

ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ, ᒥᓂᔅᑕ ᔪᐃᔅ ᒧᓕᐄ, ᑐᓴᕐᑎᑦᑎᔪᖅ $3.53 ᒥᓕᐊᓐ ᑮᓇᐅᔭᒃᓴᖅ 

ᐊᑐᖅᑕᐅᓂᐊᖅᑐᖅ ᐅᖓᑖᓄᑦ 3 ᐊᕐᕌᒍᓄᑦ ᑖᒃᑯᓄᖓ ᑕᓗᕐᔪᐊᖅ ᐆᒪᔪᕐᓂᐊᖅᑎᒃᑯᓄᑦ, ᑕᐅᕙᓂ ᓄᓇᓖᑦ 

ᑕᓗᕐᔪᐊᖅ, ᓄᓇᕗᑦ. ᐅᓇ ᑮᓇᐅᔭᒃᓴᖅ ᑐᓂᔭᐅᔪᖅ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ 

ᐃᒪᕕᖕᒥ ᐊᐅᓚᑦᑎᔾᔪᑕᐅᔪᓄᑦ ᐃᑲᔫᓯᐊᖅᑎᑦᑎᓂᖅ ᐱᓕᕆᑎᑦᑎᔾᔪᑕᐅᔪᑎᒍᑦ, ᐊᒻᒪᓗ ᐃᑲᔪᕐᓂᐊᖅᑐᖅ 

ᐱᓇᓱᐊᖅᑎᑖᕐᓗᑎᒃ ᐃᓄᖕᓂᑦ-ᐊᐅᓚᑕᐅᔪᓂᒃ ᐆᒪᔪᓕᒫᑦ ᐊᕙᑎᓕᒫᖏᓪᓗ ᒥᐊᓂᕆᔭᐅᓗᑎᒃ ᐊᒻᒪᓗ 

ᖃᐅᔨᒪᔭᐅᔪᓂᒃ ᓄᐊᑦᑎᓗᑎᒃ ᑕᕆᐅᖅ ᐊᕙᑎᖓᑕ ᒥᒃᓵᓄᑦ. ᐅᓇᑦᑕᐅᖅ ᐃᖅᑲᓇᐃᔮᕐᓴᖃᕐᑎᑦᑎᓂᐊᖅᑐᖅ 

ᑕᒪᐅᓐᓇ ᓴᕿᑦᑎᓗᑕ ᑕᕆᐅᕐᒥ ᐸᕿᔨᒃᓴᓂᒃ ᐱᓕᕆᑎᑦᑎᔾᔪᑕᐅᔪᖅ ᐊᕐᕕᖅᑑᕐᒧᑦ, ᐃᓄᖕᓂᒃ-

ᓇᓗᓇᐃᖅᑕᐅᓯᒪᔪᖅ ᓯᕗᓪᓕᐅᑎᒋᐊᖃᕐᓂᖓᓂ ᖃᓂᒋᔭᖓᓂ ᓄᓇᓖᑦ ᐊᓚᕐᓈᕐᔪᒃ. 
 
ᐅᓇ ᐃᓄᖕᓂᑦ-ᐊᐅᓚᑕᐅᔪᖅ ᓇᐅᑦᑎᖅᓱᖅᑏᑦ ᓄᓇᒥᒃ ᐸᕿᔩᑦ ᐱᓕᕆᑎᑦᑎᔾᔪᑕᐅᔪᖅ ᐊᐅᓪᓗᑎᓂᐊᖅᑕᖓ 

ᓴᕿᑦᑎᓗᑎᒃ ᑮᓇᐅᔭᓕᐅᕈᑎᒃᓴᓂᒃ ᐱᕕᖃᕐᑎᑦᑎᓂᖅ ᑖᐃᒫᒡᓗ ᓴᐳᒻᒥᓗᒍ ᐊᑦᑕᕐᓇᖅᑐᖅ ᐃᒪᕕᒃ ᐊᒻᒪᓗ 

ᐃᒪᑦᑎᐊᕙᐅᑦ ᐊᕙᑎᑦᑎᓂ, ᓲᕐᓗ ᓄᖑᑕᐅᕙᓪᓕᐊᓐᖏᓪᓗᑎᒃ ᐊᖑᓇᓱᖃᑦᑕᕐᓂᖅ, ᒥᑭᔪᒥᒃ ᐃᖃᓗᒐᓱᖕᓂᖅ, 

ᐊᐅᓪᓚᕈᔾᔨᓯᒪᓂᖅ ᐊᒻᒪᓗ ᐳᓚᕋᑎᑦ. ᓇᐅᑦᑎᖅᓱᖅᑏᑦ ᓄᓇᒥᒃ ᐸᕿᔩᑦ ᐃᓱᒪᒋᔭᐅᔪᑦ ᐊᑑᑎᖃᖅᑐᑦ 

ᐊᑯᓂᐅᔪᒃᑯᑦ ᓴᐳᓐᓂᐊᕐᓂᖅ ᐃᓄᐃᑦ ᓄᓇᖁᑎᑐᖃᖏᓐᓂᒃ ᐅᓇᓗ ᒪᑦᑎᐊᖅᑐᖅ ᑲᓇᑕᐅᑉ ᑐᕌᕆᔭᖓᓂ 

ᐊᖏᒡᓕᕙᓪᓕᐊᖁᓪᓗᒋᑦ ᑕᕆᐅᕐᒥ ᓴᐳᒻᒥᓂᖅ ᑕᐃᒪᓗ ᐃᖅᑲᓇᐃᔮᒃᓴᖃᕐᑎᑦᑎᔾᔪᑕᐅᓗᓂ ᒫᓐᓇ ᐊᒻᒪᓗ 

ᓯᕗᓂᒃᓴᑦᑎᓐᓂ ᐃᓅᓂᐊᖅᑐᓂᒃ ᓄᓇᖅᑲᖅᑳᖅᓯᒪᔪᓂᒃ ᑕᒪᐅᓐᓇ ᐊᐅᓚᑦᑎᖃᑎᒌᒡᓗᑎᒃ. 
 
ᐃᑲᔪᕐᓗᒋᑦ ᐃᓄᐃᑦ ᐊᐅᓚᑦᓯᔨᖏᑦ ᐋᕿᒃᓱᐃᓗᑕ ᖃᐅᔨᒪᓂᕐᒥᒃ ᐊᒻᒪᓗ ᐱᕈᖅᑎᓪᓗᒋᑦ ᐱᑕᖃᓕᕈᓐᓇᖅᑐᑦ 

ᐊᐅᓚᑦᑎᓂᐊᕐᒧᑦ ᓄᓇᓕᖕᓂᑦ ᑕᕆᐅᕐᒥᒃ ᐊᒻᒪᓗ ᓯᒡᔭᖏᓐᓂᒃ ᓯᕗᓪᓕᐅᑎᒋᐊᖃᓗᐊᖅᑎᑕᖏᑦ ᑲᓇᑕᐅᑉ 

ᒐᕙᒪᒃᑯᖏᑦᑕ. ᑲᔪᓯᓗᒍ ᓴᓇᖃᑎᒌᖕᓂᖅ ᐱᓇᓱᐊᖃᑎᒋᓗᒋᑦ ᓄᓇᖅᑲᖅᑳᖅᓯᒪᔪᑦ, ᑲᓇᑕᒥ ᐊᕕᒃᑐᖅᓯᒪᔪᑦ ᐊᒻᒪᓗ 



 

                                                                                                                                 

 

ᑎᐅᓕᑐᐊᓕᔅ ᒐᕙᒪᒃᑯᖏᑦ ᑕᒪᑐᒧᖓ ᑕᕆᐅᕐᒥᒃ ᓴᐳᓐᓂᐊᕐᓂᖅ, ᐱᐅᓂᖅᓴᐅᔪᖅ ᖃᑭᔾᔪᑎᒃᓴᓕᐊᕆᓗᒍ 

ᐊᑑᑎᖃᑦᑎᐊᕐᓂᐊᖅᑐᖅ, ᓄᓇᒥᑦ-ᐱᓯᒪᔪᓂᒃ ᐋᕿᐅᑎᖃᕐᓂᖅ ᑖᒃᑯᐊᓗ ᐃᑲᔪᕐᓂᐊᖅᑐᑦ ᑕᒪᖔᖅᑐᓂᒃ 

ᓯᓚᕐᔪᐊᒥ ᐆᒪᔪᓕᒫᑦ ᐊᔾᔨᒌᓐᖏᑦᑐᑦ ᐊᓯᐅᕙᓪᓕᐊᖕᒪᑕ ᐊᒻᒪᓗ ᐊᒃᑐᓗᐊᖅᑕᐃᓕᑎᑦᑎᔾᔪᑎᒃᓴᓄᑦ ᓯᓚᐅᑉ 

ᐅᖂᓯᕙᓐᓂᐊᓂᖓᑕ ᐊᓯᕈᖅᑎᑕᖏᓐᓄᑦ. 
 
ᐅᓇ ᑐᓴᕐᑎᑦᑎᔾᔪᑎᒋᔭᖓ ᑭᖑᓪᓕᖅᐹᖓᓂ ᒥᓂᔅᑕ ᒧᓕᐄ ᐳᓚᕋᑦᖢᓂ ᐅᑭᐅᖅᑕᖅᑐᒧᑦ. ᑕᐃᑲᓂ ᐳᓚᕋᖅᖢᓂ 

ᒥᓂᔅᑕ ᑲᑎᒪᖃᑎᖃᓚᐅᖅᑐᖅ ᓄᓇᖅᑲᖅᑳᖅᓯᒪᔪᑦ ᐊᐅᓚᑦᓯᔨᖏᓐᓂᒃ ᐊᒻᒪᓗ ᐊᓯᖏᓐᓂᒃ ᐊᐅᓚᑦᑎᖃᑎᒌᑦ 

ᐱᓇᓱᐊᖃᑎᒌᑦ ᐊᒻᒪᓗ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐊᒻᒪᓗ ᑲᓇᑕ 

ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ ᐃᖅᑲᓇᐃᔭᖅᑎᖏᑦ ᔭᓗᓇᐃᒥᑦ, ᐃᓅᕕᒃ, ᐃᖃᓗᐃᑦ ᐊᒻᒪᓗ ᖃᖏᖅᖠᓂᖅ 

ᑕᐃᑲᓂ ᐅᖃᐅᓯᕆᓚᐅᖅᑕᖏᑦ ᓄᑖᖅ ᑮᓇᐅᔭᒃᓴᖅ ᐊᑖᒍᑦ ᑲᓇᑕᐅᑉ ᐃᒪᕕᖏᑦᑕ ᓴᐳᓐᓂᐊᕈᑎᒃᓴᖏᓐᓄᑦ 

ᐸᕐᓇᐅᑎᑦ ᑲᓇᑕᐅᑉ ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ ᐊᒻᒪᓗ ᑲᓇᑕᒥ ᐃᒫᓂ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑏᑦ.    
 

ᐅᖃᖅᑕᐅᔪᑦ 

“ᐃᓄᐃᑦ ᓯᕗᓪᓕᖅᐹᖑᓯᒪᕗᑦ ᐸᕿᔨᐅᓪᓗᑎᒃ ᐅᑭᐅᖅᑕᖅᑐᒥᒃ, ᐊᒻᒪᓗ ᐃᓄᐃᑦ ᓯᕗᓕᐅᖅᑎᐅᓂᖓ 

ᐱᒻᒪᕆᐅᔪᖅ ᐊᑑᑎᖃᒻᒪᕆᒃᑐᖅ ᓴᐳᒻᒥᓗᒋᑦ ᐅᑭᐅᖅᑕᖅᑐᖅ ᐃᒪᖏᑦ ᐅᓪᓗᒥ. ᐅᓇ ᑮᓇᐅᔭᒃᓴᖅ 

ᐃᑲᔫᑎᓂᐊᖅᑐᖅ ᐃᓚᒋᔭᐅᔪᓄᑦ ᑕᓗᕐᔪᐊᓂ ᓄᓇᓕᖕᓄᑦ ᐱᕚᓪᓕᕐᓂᐊᕐᒪᑕ ᖃᐅᔨᒪᓂᒃᓴᖏᑦ ᐊᒻᒪᓗ 

ᐱᓕᕆᔪᓐᓇᖅᑐᑦ ᑕᐃᒫᒃ ᑲᔪᓯᓂᐊᕐᒪᑕ ᓴᐳᒻᒥᐊᕐᓂᖅ ᐊᒻᒪᓗ ᐊᐅᓚᑦᑎᓂᖅ ᓄᓇᑦᑎᓐᓂ ᐃᒪᖏᓐᓂᒃ. ᑕᒪᐅᓐᓇ 

ᐱᓇᓱᐊᖃᑎᒌᒡᓗᑕ ᓄᓇᖅᑲᖅᑳᖅᓯᒪᔪᑦ ᓄᓇᖏᓐᓂᒃ ᓇᓂᑐᐃᓐᓇᖅ ᑲᓇᑕᒥ ᓴᐳᒻᒥᔪᓐᓇᖅᑐᒍᑦ ᐃᒪᕕᖕᓂᒃ 

ᐊᒻᒪᓗ ᓯᒡᔭᓂ ᐆᒪᔪᑦ ᐊᕙᑎᓕᒫᖏᓪᓗ, ᐊᑦᑎᒃᓯᑎᓪᓗᒋᑦ ᐊᒃᑐᖅᑕᐅᔪᑦ ᓯᓚᐅᑉ ᐅᖂᓯᕙᓪᓕᐊᓂᖓᑕ 

ᐊᓯᕈᖅᑐᓂ, ᑕᐃᑲᓂᓗ ᐋᕿᒃᓱᐃᓗᑕ ᓴᖕᖏᔪᒥᒃ ᐊᒻᒪᓗ ᓄᖑᑉᐸᓪᓕᐊᓂᖏᑦᑐᓂᒃ ᑮᓇᐅᔭᓕᐅᕈᑎᖃᕐᓂᖅ 

ᐃᒫᓂᑦ.” 
 
ᒥᓂᔅᑕ ᔪᐃᔅ ᒧᓕᐄ, ᒥᓂᔅᑕᖓ ᐃᖃᓗᓕᕆᔨᒃᑯᑦ, ᐃᒪᕐᒥᐅᑕᓕᕆᔨᒃᑯᑦ ᐊᒻᒪᓗ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ 

ᐅᒥᐊᕐᔪᐊᑦ 
 

“ᒐᕙᒪᕗᑦ ᐃᓕᓴᖅᓯᓯᒪᕗᑦ ᑕᐃᒫᒃ ᐱᓕᕆᖃᑎᒌᑦᑎᐊᕐᓄᑕ ᐃᓄᖕᓂᒃ ᐱᒻᒪᕆᐅᔪᖅ ᓴᐳᒻᒥᓗᒋᑦ 

ᐋᓐᓂᐊᓇᖅᑐᖃᖁᓇᒋᒃ ᐃᒪᕕᒃᐳᑦ. ᐅᓇ ᐃᖏᕐᕋᓯᑎᑕᐅᔪᖅ ᐊᐅᓚᑕᐅᓂᐊᖅᑐᖅ ᓯᐱᓐᔅ ᐸᐃ 

ᐆᒪᔪᕐᓂᐊᖅᑎᒃᑯᓂᑦ ᐃᑲᔫᑎᓂᐊᖅᑐᖅ ᐅᓄᖅᓯᒋᐊᕐᓗᒋᑦ ᐃᓄᐃᑦ ᐃᓚᐅᔪᑦ ᓴᐳᒻᒥᕐᒥᕐᒧᑦ ᐅᑭᐅᖅᑕᖅᑐᖅ 

ᐃᒪᕕᖓᓂᒃ ᑕᐃᑲᓂᓗ ᐃᖅᑲᓇᐃᔭᕐᓗᑎᒃ ᐃᓄᐃᑦ ᓄᓇᖏᓐᓂ. ᐃᓄᐃᑦ ᓯᕗᓕᐅᖅᑎᑦ ᐊᒻᒪᓗ ᖃᐅᔨᒪᔨᒋᔭᐅᔪᑦ 

ᐱᒻᒪᕆᐅᔪᒥᒃ ᐃᓚᓕᐅᑎᓯᒪᔪᑦ ᓴᐳᓐᓂᐊᕐᓂᐊᕐᓗᒋᑦ ᐸᕿᑦᑎᐊᕐᓂᖅ ᐅᑭᐅᖅᑕᖅᑐᒥ ᑕᕆᐅᖅ ᐊᕙᑎᖏᓐᓂᒃ.” 

 
ᒥᓂᔅᑕ ᑖᓂᐅ ᕙᓐᑖᓪ, ᒥᓂᔅᑕ ᐃᓄᓕᕆᔨᑐᖃᒃᑯᑦ 

https://www.canada.ca/en/fisheries-oceans/news/2022/08/new-oceans-protection-plan-funding-will-bolster-canadian-coast-guard-and-canadian-hydrographic-service-in-the-arctic.html
https://www.canada.ca/en/fisheries-oceans/news/2022/08/new-oceans-protection-plan-funding-will-bolster-canadian-coast-guard-and-canadian-hydrographic-service-in-the-arctic.html
https://www.canada.ca/en/fisheries-oceans/news/2022/08/new-oceans-protection-plan-funding-will-bolster-canadian-coast-guard-and-canadian-hydrographic-service-in-the-arctic.html


 

                                                                                                                                 

 

 
“ᑲᔾᔮᕐᓇᖅᑐᖅ ᓄᓇᖓ, ᐊᒥᓱᓂᒃ ᓂᕐᔪᑎᖃᖅᑐᖅ. ᑕᐃᒪᓗ ᓴᐳᒻᒥ.ᐅᓂᐊᕈᓂ ᑕᒪᒃᑯᓇᖓᑦ ᐅᔭᕋᖕᓂᐊᖅᑎᓂᑦ 

ᐊᒻᒪᓗ ᐅᖅᓱᐊᓗᒃᓴᖅᓯᐅᖅᑎᓂᑦ, ᑐᕌᕆᔾᔪᑎᒋᔭᕗᑦ. ᑭᖑᕚᒃᓴᕗᑦ ᐃᓅᓂᐊᖅᑐᓄᑦ, ᐊᒻᒪᓗ 

ᑭᖑᕚᕆᓂᐊᕐᒥᔭᖏᓐᓄᑦ ᑖᒃᑯᐊ ᐊᒡᒋᖅᑐᑦ, ᐊᑐᖅᓯᓂᐊᕐᒪᑕ ᑖᒃᑯᓂᖓ ᐊᑐᖅᑕᑦᑎᓐᓂᒃ ᐆᒪᔪᕐᓂᐊᖅᑎᓪᓗᑕ. 

ᑕᒪᓐᓇ ᑕᕆᐅᕐᒥ ᐸᕿᓂᖅ ᐱᓕᕆᑎᑦᑎᔾᔪᑕᐅᔪᖅ ᐃᑲᔪᕐᓂᐊᖅᑐᖅ ᐅᕙᑦᑎᓐᓄᑦ ᓄᐊᑦᑎᓗᑕ ᑲᑎᑦᑎᓗᑕ 

ᑐᓴᒐᒃᓴᓂᒃ ᐊᐅᓚᑦᑎᔾᔪᑎᒃᓴᖅᑖᕐᓂᐊᕋᑦᑕ ᐸᕐᓇᐅᑎᓂᒃ ᑕᐃᒪᓗ ᓂᕐᔪᑎᕗᑦ ᐊᑦᑕᕐᓇᖅᑐᒦᓐᓂᐊᓐᖏᒻᒪᑕ 

ᐊᒻᒪᓗ ᐊᕙᑎᕗᑦ ᓴᓗᒪᓗᓂ. ᓴᕿᑦᑎᓂᐊᖅᑐᒍᑦ ᐃᖅᑲᓇᐃᔮᒃᓴᓂᑦ ᓯᕗᓂᒃᓴᑦᑎᓐᓄᑦ, ᐊᒻᒪᓗ ᑲᓇᑕ ᖃᐃᓗᓂ 

ᑕᑯᔭᖅᑐᕐᓗᓂᓗ ᐊᕕᖅᑑᖅ ᓄᓇᓪᓚᕆᖓ ᓱᕋᒃᑕᐅᓯᒪᓐᖏᑎᓪᓗᒍ.”  
 
ᔨᒥ ᐅᓖᑲᑕᓕᒃ, ᓯᐱᓐᔅ ᐸᐃ ᐆᒪᔪᕐᓂᐊᖅᑎᒃᑯᑦ ᐊᐅᓚᑦᓯᔨᖓ ᐊᒻᒪᓗ ᐊᕕᖅᑑᖅ ᐃᓄᐃᑦ ᓴᐳᒻᒥᔭᐅᔪᑦ ᐊᒻᒪᓗ 

ᓱᕈᖅᑕᐃᑦᑕᐃᓕᔪᑦ ᓄᓇᖓ ᐱᓕᕆᐊᖑᔪᓄᑦ ᐊᐅᓚᑦᑎᔨᖓ 
 
 “ᑕᕆᐅᕐᒥᒃ ᐸᕿᔨᑦ ᑐᓴᕐᑎᑦᑎᔾᔪᑕᐅᑎᓪᓗᒍ ᖁᖓᓐᓇᕆᕙᕋ. ᑭᖑᓂᑦᑎᓐᓂ, ᑮᓇᐅᔭᖅ 

ᐊᔪᕐᓇᐃᓐᓇᖃᑦᑕᓚᐅᖅᑐᖅ ᐆᒪᔪᓕᕆᔨᒃᑯᓄᑦ, ᑕᐃᒪᓗ ᖁᕕᐊᓱᒃᑐᖓ ᐊᒃᓱᒻᒪᕆᐋᓗᒃ ᑮᓇᐅᔭᒃᓴᖅᑕᖃᕐᒪᑦ 

ᑕᕆᐅᕐᒥᒃ ᓴᐳᒻᒥᓂᕐᒧᑦ. ᐃᓄᒃᑕᖃᕆᐊᖃᖅᑐᖅ ᖃᐅᔨᓇᓱᖃᑦᑕᕐᓂᐊᖅᑐᓂᒃ ᖃᓄᐃᑕᐅᓕᕐᒪᖔᑕ ᑖᒃᑯᐊ 

ᓯᒡᔭᖏᑦ ᐊᓚᕐᓈᕐᔪᒃ - ᖃᓄᑐᐃᓐᓇᖅ ᐊᔾᔨᐅᓐᖏᑦᑐᓂᒃ ᖃᓄᐃᓕᐅᖅᐸᓪᓕᐊᔪᑦ ᐅᓯᑲᖅᑕᖅᑐᖅ ᐅᒥᐊᕐᔪᐊᑦ 

ᐱᓪᓗᒋᑦ, ᐊᔾᔨᒌᓐᖏᑦᑐᑦ ᑕᒪᐅᖓᖃᑦᑕᖅᑐᑦ ᐊᕐᕖᑦ. ᐃᓕᑦᑎᔪᒪᔪᒍᑦ ᓱᓕᑲᓐᓂᖅ ᑕᒪᒃᑯᐊᓗ ᓴᐳᒻᒥᔾᔪᑎᒃᓴᕗᑦ 

ᐊᒻᒪᓗ, ᑕᐃᑲᓂᑦᑕᐅᖅ, ᐊᖑᓇᓱᒍᓐᓇᕐᓗᒋᑦ ᐳᐃᔨᑦ. ᐃᑲᔪᖅᑐᖅ ᐅᕙᒍᑦ ᑐᕌᕆᔭᖏᓐᓄᑦ ᑲᔪᓯᑎᓪᓗᒍ 

ᐊᕕᖅᑑᖅ ᐱᓕᕆᐊᖑᔪᖅ, ᑕᐃᒪᓗ ᐸᕿᑦᑎᐊᕐᓂᐊᕋᑦᑎᒍᑦ ᓄᓇᕗᑦ ᐊᒻᒪᓗ ᓂᕐᔪᑎᑦ ᐊᒻᒪᓗ 

ᓂᕿᓪᓚᑖᖃᕐᓂᖅᓴᐅᓗᑎᒃ ᓄᓇᓕᕗᑦ.” 
 
ᔫ ᐊᓯᕙᒃ, ᓯᐱᓐᔅ ᐸᐃ ᐆᒪᔪᕐᓂᐊᖅᑎᒃᑯᑦ  ᐃᒡᓯᕙᐅᑕᖓ   

 

“ᑖᓐᓇ ᐊᕕᖅᑑᖅ ᐱᓕᕆᐊᖑᔪᖅ, ᐊᐅᓚᑦᑎᔪᒪᒐᑦᑕ ᐃᑲᔫᑎᒃᓴᓂᒃ ᑖᒃᑯᐊᓗ ᐊᑐᐃᓐᓇᕈᕐᓂᐊᖅᑐᑦ. 

ᖃᐅᔨᒪᔪᖓ ᐃᖅᑲᓇᐃᔭᕐᑎᑦᑎᓂᐊᕋᑦᑕ ᐸᕿᔨᒃᓴᑲᓐᓂᕐᓂᒃ ᐊᒻᒪᓗ ᐊᖑᓇᓱᖕᓂᖅᓴᐅᓗᑎᒃ ᐳᐃᔨᓂᒃ ᑕᒫᓂ 

ᓄᓇᑦᑎᓐᓂ, ᑕᐃᒪᓗ ᑮᓇᐅᔭᖃᕐᓂᖅᓴᐅᓂᐊᖅᑐᑦ ᐃᓄᐃᑦ ᑖᒃᑯᐊ ᐃᖅᑲᓇᐃᔮᖃᓐᖏᑦᑐᑦ. ᖁᔭᓐᓇᒦᒃ 

ᑕᒪᑐᒧᖓ. ᑐᕌᕆᔭᕗᑦ ᐱᐅᓯᑎᓐᓂᖅᓴᐅᖁᓪᓗᒍ ᓄᓇᖃᑎᕗᑦ, ᖁᕕᐊᒋᓗᒍ ᓄᓇᑐᐃᓐᓇᖅ ᑕᐃᒪᐃᓕᖓᑎᓪᓗᒍ 

ᐊᒻᒪᓗ ᖁᕕᐊᒋᓗᒋᑦ ᓂᕐᔪᑎᖁᑎᕗᑦ ᐊᒻᒪᓗ ᓴᐳᒻᒥᓗᒋᑦ ᓯᕗᓂᒃᓴᑦᑎᓐᓂ ᐃᓅᓂᐊᖅᑐᓄᑦ.” 

ᔪᐊᔨ ᐊᒃᓚ, ᓯᐱᓐᔅ ᐸᐃ ᐆᒪᔪᕐᓂᐊᖅᑎᒃᑯᑦ ᐃᒡᓯᕙᐅᑕᖅ ᑐᖏᓕᖓ 
 
“ᖁᕕᐊᓱᒃᐳᒍᑦ ᐱᓕᕆᐊᖑᔪᑦ ᑖᒃᑯᐊ ᐱᕕᖃᕐᑎᑦᑎᔪᑦ ᐃᓄᖕᓄᑦ ᐸᕿᓗᑎᒃ ᓄᓇᒥᖕᓂᒃ ᐊᒻᒪᓗ ᐊᕙᑎᑦᑎᓂᒃ, 

ᑕᐃᒪᓗ ᒪᓕᑦᑎᐊᕐᒥᔪᑦ ᑕᒪᓐᓇ ᐃᓄᐃᑦ ᓄᓇᖃᑎᒌᖕᓄᑦ ᐊᑑᑎᖃᕆᔭᖏᓐᓂᒃ ᐊᕙᑎᑦᑎᓂᒃ ᑲᒪᑦᓯᐊᕐᓂᖅ, 

ᐃᒃᐱᒋᑦᑎᐊᕐᓗᒋᑦ ᐊᒻᒪᓗ ᐸᕿᓗᒋᑦ ᓄᓇ, ᓂᕐᔪᑎᑦ, ᐊᒻᒪᓗ ᐊᕙᑎᕗᑦ. ᐅᑯᐊ ᓄᓇᕗᑦ ᒐᕙᒪᒃᑯᖏᑦ 

ᐃᓕᓴᖅᓯᔪᑦ ᐱᓕᕆᔨᖃᕐᓂᐊᕐᒪᑕ-ᐋᕿᒃᓱᐃᔾᔪᑎᒋᓗᒍ ᐃᖏᕐᕋᓯᑎᑕᐅᓯᒪᓗᑎᒃ ᓄᓇᓕᒃᑎᒍᑦ, ᐊᒻᒪᓗ 



 

                                                                                                                                 

 

ᖁᕕᐊᓱᒃᐳᒍᑦ ᐃᓄᐃᑦ ᐊᐅᓚᑭᑦᑎᓂᐊᖅᑐᑦ ᓄᐊᑦᑎᓗᑎᒃ ᐆᒪᔪᓕᒫᓂᒃ ᐊᕙᑎᖏᓐᓂᒡᓗ ᖃᐅᔨᒪᓂᕐᒥᒃ ᐅᑯᐊᓗ 

ᑐᓴᐅᒪᑦᑎᐊᕈᑕᐅᓂᐊᖅᑐᑦ ᓯᕗᓂᒃᓴᑦᑎᓐᓂ ᐃᓱᒪᓕᐊᒃᓴᖏᓐᓄᑦ ᑕᓗᐊᕐᔪᐊᖅ ᐊᒻᒪᓗ ᐊᓚᕐᓈᕐᔪᒃ.” 
 
ᒥᓂᔅᑕ ᑕᐃᕕᑦ ᐊᕿᐊᕈᖅ, ᓄᓇᕗᑦ ᒥᓂᔅᑕᖓ ᐊᕙᑎᓕᕆᔨᒃᑯᓄᑦ 

 

 

 

ᐃᓚᓕᐅᑎᔪᖓᑦ ᑐᓴᒐᒃᓴᓕᕆᔨᒃᑯᑦ 

 

 

ᒥᓂᔅᑕ ᔪᐃᔅ ᒧᓕᐄ, ᒥᓂᔅᑕ ᐃᖃᓗᓕᕆᔨᒃᑯᑦ, ᐃᒪᕕᓕᕆᔨᒃᑯᑦ ᐊᒻᒪᓗ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ 

ᐳᓛᖅᑐᖅ ᐃᖃᓗᖕᓄᑦ, ᓄᓇᕗᑦ ᑐᓴᕐᑎᑦᑎᓚᐅᖅᑐᖅ ᑮᓇᐅᔭᒃᓴᓂᒃ ᓄᑖᖅ ᑕᕆᐅᕐᒥ ᐸᕿᔨᒃᓴᓂᒃ 

ᐃᖏᕐᕋᓯᑎᑕᐅᓯᒪᔪᖅ ᐅᑭᐅᖅᑕᖅᑐᒧᑦ. ᐃᓂᖃᕐᓂᐊᖅᑐᖅ ᓄᓇᖓᓂ ᑕᓗᕐᔪᐊᖅ, ᓯᐱᓐᔅ ᐸᐃ 

ᐊᖑᓇᓱᒃᑐᓕᕆᔨᒃᑯᑦ ᐊᐅᓪᓗᑎᓂᐊᖅᑕᖓ ᐊᕕᖅᑑᖅ ᓄᓇᖓ (ᐊᓚᕐᓈᕐᔪᒃ.) ᒥᓂᔅᑕ ᒧᓕᐄ ᐃᓚᐅᓚᐅᖅᑐᖅ 

ᑐᓴᕐᑎᑦᑎᓪᓗᓂ ᔨᒥ ᐅᓕᑲᑕᓕᒃ, ᐊᐅᓚᑦᓯᔨᖓ ᓯᐱᓐᔅ ᐸᐃ ᐆᒪᔪᕐᓂᐊᖅᑎᒃᑯᑦ. 



 

                                                                                                                                 

 

 

ᓱᓕᔪᑦ ᓇᐃᓈᖅᓯᒪᔪᑦ 

• ᑕᓗᕐᔪᐊᖅ, ᓄᓇᕗᑦ, ᐅᑭᐅᖅᑕᖅᑐᒥ ᓄᓇᓕᒃ ᑲᓇᑕᐅᑉ ᓄᓇᑐᐃᓐᓇᖓᓂ. 

• ᐊᕕᖅᑑᖅ ᐃᓚᖃᖅᑐᖅ 40,730 ᐊᕙᓗᐊ ᑭᓚᒦᑕᔅ ᐃᒪᕕᒃ, 4,413 ᐊᕙᓗᐊ ᑭᓚᒦᑕᔅ ᐃᒪᑦᑎᐊᕙᒃ, 

20,532 ᐊᕙᓗᐊ ᑭᓚᒦᑕᔅ ᑰᑦ ᐊᒻᒪᓗ 45,039 ᐊᕙᓗᐊ ᑭᓚᒦᑕᔅ ᓄᓇ. 

• ᐅᓇ ᓄᓇᖓᑦ ᐱᒻᒪᕆᐅᔪᖅ ᐊᐅᔭᒃᑯᑦ ᓇᔪᖅᑕᐅᓲᖅ ᐊᔾᔨᐅᓐᖏᑦᑐᓂᒃ ᑕᕆᐅᕐᒥᐅᑕᕐᓂᒃ ᑖᒃᑯᐊᓗ 

ᑑᒑᓕᑦ, ᖃᑯᖅᑐᑦ ᕿᓚᓗᒐᐃᑦ, ᓱᖅᑲᓖᑦ. ᐱᑕᖃᕐᒥᔪᖅ ᐱᒻᒪᕆᐅᔪᓂᒃ ᑎᓯᓂᒃ ᐊᒻᒪᓗ ᐅᑭᐅᕐᕕᐅᓲᖅ 

ᓇᓄᕐᓂᑦ, ᓄᕐᕆᐅᕐᕕᐅᓲᖅ ᐊᕼᐃᐊᖅ ᑐᒃᑐᖏᓐᓂᑦ, ᓄᒃᑕᕐᕕᐅᓲᖅ ᓱᓪᓗᐊᓗᒃ ᐱᐅᓕ ᑐᒃᑐᖏᓐᓂᒃ 

ᐊᒻᒪᓗ ᐅᒥᖕᒪᖕᓂᑦ ᓇᔪᖅᑕᐅᔪᖅ. ᐊᖏᔪᖅ ᐃᒪᑦᑎᐊᕙᐃᑦ ᑕᓯᖏᑦ ᐊᒻᒪᓗ ᑰᑦ ᓄᓇᖓᓂ 

ᐃᒥᖅᑕᐅᖃᑦᑕᖅᑐᑦ ᐊᕙᑖᓂᑦ ᑕᕆᐅᕐᒥᑦ, ᐅᑯᐊᓗ ᐊᒥᓱᓂᒃ ᐃᖃᓗᖃᖅᑐᑦ. 
 

ᑕᒪᑐᒥᖓ ᑎᑎᕋᖅᓯᒪᔪᑦ ᖃᕆᓴᐅᔭᒃᑯᑦ 

 ᑎᑭᐅᑎᓗᒍ ᑲᓇᑕᐅᑉ ᑕᕆᐅᕐᒥᒃ ᓴᐳᓐᓂᐊᕈᑖᓄᑦ ᑐᕌᖅᑕᑦ 

ᐅᑯᐊ ᑐᑭᓯᒋᐊᑲᓐᓂᕆᕕᒋᔪᓐᓇᖅᑕᑎᑦ: 

ᑭᕙᓐ ᓕᒻᑲᐃ      ᑐᓴᒐᒃᓴᓕᕆᔨᒃᑯᑦ 

ᑐᑭᒧᐊᒃᑎᖓ ᑐᓴᒐᒃᓴᓕᕆᔨᒃᑯᑦ      ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕ  
ᑎᑎᖃᕐᕕᖓ ᐃᒪᕐᒥᐅᑕᓕᕆᔨᒃᑯᑦ    613-990-7537 
ᐊᒻᒪᓗ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ  Media.xncr@dfo-mpo.gc.ca 
613-992-3474 
kevin.lemkay@dfo-mpo.gc.ca 
 

 

ᖃᕆᓴᐅᔭᒃᑯᑦ ᐊᑕᔾᔪᑎᑦᑕᐅᖅ 

• ᒪᓕᒡᖢᒋᑦ ᐃᖃᓗᓕᕆᔨᒃᑯᑦ ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ ᑲᓇᑕ ᐅᑯᑎᒎᓇᖅ Twitter, Facebook, 
Instagram ᐊᒻᒪᓗ YouTube. 

• ᒪᓕᒡᓗᒋᑦ ᑲᓇᑕ ᐱᓐᖏᓇᖅᑐᓕᕆᔨᒃᑯᑦ ᐅᒥᐊᕐᔪᐊᑦ ᐅᑯᑎᒎᓇᖅ Twitter, Facebook, Instagram and 
YouTube. 

 

https://www.dfo-mpo.gc.ca/oceans/conservation/index-eng.html
https://www.dfo-mpo.gc.ca/oceans/conservation/index-eng.html
mailto:Media.xncr@dfo-mpo.gc.ca
mailto:kevin.lemkay@dfo-mpo.gc.ca
https://twitter.com/FishOceansCAN
https://www.facebook.com/FisheriesOceansCanada
https://www.instagram.com/fisheriesoceanscan/
https://www.youtube.com/user/fisheriescanada
https://twitter.com/CoastGuardCAN
https://www.facebook.com/PechesOceansCanada
https://www.instagram.com/coastguardcan/
https://www.youtube.com/c/GardeCotiereCanadienne

